
O‘QUVCHILAR NUTQIDA 
MILLIY-MADANIY 

LEKSIK BIRLIKLARNI 
QO‘LLASHGA O‘RGATISHDA 

SEMANTIKLASHTIRISH
Tursunova Javhar Bakir qizi

A. Avloniy nomidagi PMMI tayanch doktoranti

Annotatsiya: Ushbu maqolada o‘quvchilar nutqini rivojlantirishda milliy-madaniy leksik birliklarning o‘rni hamda ularni 
semantiklashtirish usullari ilmiy jihatdan tahlil qilingan. Tadqiqotda milliy qadriyatlar va madaniy tushunchalarni ifodalovchi 
leksik birliklarning o‘quvchilar nutqiy kompetensiyasini shakllantirishdagi ahamiyati yoritilgan. Shuningdek, til va madani­
yatning uzviy bog‘liqligi lingvokulturologik yondashuv asosida ochib berilib, o‘quvchilarning kommunikativ faoliyatini 
rivojlantirishda semantik komponentlarning roli asoslangan. Maqolada nutq mashqlari orqali milliy-madaniy birliklarni 
o‘zlashtirishning samarali usullari ham ko‘rsatib o‘tilgan.

Kalit so‘zlar: semantiklashtirish, o‘zbek tili, o‘quvchi, milliy-madaniy birliklar, semantik komponent, leksika, nutq mashq­
lari, kompetensiya.
Abstract: This article scientifically examines the role of national-cultural lexical units in the development of students’ 
speech and the methods of their semanticization. The study highlights the importance of lexical units expressing national 
values and cultural concepts in the formation of students’ speech competence. In addition, the inseparable connection 
between language and culture is explained through a linguacultural approach, emphasizing the role of semantic compo­
nents in developing students’ communicative activity. The article also presents effective methods for mastering nation­
al-cultural lexical units through speech exercises.

Key words: semanticization, Uzbek language, student, national-cultural units, semantic component, lexis, speech exer­
cises, competence.
Аннотация: В данной статье научно анализируется роль национально-культурных лексических единиц в раз­
витии речи учащихся, а также методы их семантизации. В исследовании раскрывается значение лексических 
единиц, отражающих национальные ценности и культурные понятия, в формировании речевой компетенции уча­
щихся. Кроме того, на основе лингвокультурологического подхода освещается неразрывная связь языка и куль­
туры, обосновывается роль семантических компонентов в развитии коммуникативной деятельности учащихся. 
В статье также представлены эффективные методы усвоения национально-культурных единиц посредством 
речевых упражнений.

Ключевые слова: семантизация, узбекский язык, учащийся, национально-культурные единицы, семантический 
компонент, лексика, речевые упражнения, компетенция.

KIRISH
Maktab ta’limining o‘zbek tili darslarida o‘quvchilarning nutqi faol shakllanadigan ularda dunyoqarash 

kengayadigan muhim pedogogik bosqich hisoblanadi. Kuzatishlar shuni ko‘rsatdiki, o‘quvchilar nutqida milliy-
madaniy lleksik birliklarning qo‘llanilishi va ularning ma’no qatlamini tushunishidagi muammolar talaygian. Bu 
esa o‘z navbatida nutqning milliy bo‘yoqdorligi yo‘qolishida va “shablon” muloqotning shakllanishiga olib keladi. 
Bu muammoning yechimini topish dars jarayonida milliy-madaniy materiallar bilan ishlash muhimligini ko‘rsatadi. 

MAVZUGA OID ADABIYOTLAR SHARHI
Milliy-madaniy birliklarni til o‘qitish metodikasiga tatbiq etish masalasi quyidagi fundamental asarlarda o‘z 

aksini topgan:
Jahon ta’limida tilni madaniyat bilan uyg‘unlikda o‘qitish metodikasi quyidagi asarlarda shakllantirilgan:
Michael Byram [1] o‘zining “Teaching and Assessing Intercultural Communicative Competence” nomli asari 

bilan til o‘qitish metodikasiga katta hissa qo‘shdi. Muallif til o‘rganuvchining “madaniy kompetensiyasi”ni baho­
lash mezonlarini ishlab chiqqan.

C.Kramsch [4] “Context and Culture in Language Teaching” asarida O‘quvchi nutqida madaniy birliklarni 
semantiklashtirishda kontekstning rolini pedagogik jihatdan asoslab bergan.

Robert Ladoning [8] “Linguistics Across Cultures: applied linguistics for language teachers” asari esa 
madaniyatlararo farqlarni til o‘qitishda qanday hisobga olish kerakligini ko‘rsatgan ilk metodik asarlardan biri.

MDH hududida til darslarida “madaniyat orqali tarbiyalash” g’oyasi quyidagi asarlarda tizimlashtirilgan:
E.I. Passovning [7] “Программа-концепсия коммуникативного иноязычного оброзавания Program­

ma-konseptsiya kommunikativnogo inoyazichnogo obrazovaniya” nomli asarida tilni shunchaki grammatika 
emas, balki “madaniyat sifatida o‘qitish” metodikasi taklif etilgan.

V.G. Kostomarov, E.M. Vereshaginning [3] “Язык и культура” asari xorijiy va ikkinchi tilni o‘qitishda eng 
muhim chunki muallif tilni shunchaki belgilar tizimi emas balki xalq madaniyati, tarixi va dunyoqarashini o‘zida 
saqlovchi jonli xazina deb ta’riflaydilar. Milliy-madaniy leksikani darsda qanday tushuntirish (semantiklashtirish) 
metodlari ilk bor shu asarda berilgan.

V.A. Maslovaning[5] “Лингвокультурология” asari garchi nazariy bo‘lsa-da, bu darslik pedagoglar uchun 
tildagi stereotip va etalonlarni o‘quvchilarga tushuntirishda asosiy qo‘llanma bo‘lib xizmat qilmoqda.

O‘zbek tili darslarida milliy-madaniy birliklarni o‘qitish va metodik ta’minot masalasi quyidagi asarlarda 
tadqiq etilgan:

N. Mahmudov [6] “Tilning mukammal tadiqiqi yo‘llarini izlab…” asarida tilning milliy-madaniy tabiati va uning 
ta’limdagi o‘rni metodologik jihatdan ochib berilgan.

B. To‘xliyev [10] “O‘zbek tili o‘qitish metodikasi” asarida darslikda milliy-madaniy leksika bilan ishlash, lug‘at 
boyligini oshirishning pedagogik texnologiyalari ko‘rsatilgan.

E.M. Vereshagin va V.G. Kostomarov asarlarida milliy leksikani semantiklashtirishning umumiy metodik 
asoslari yaratilgan bo‘lsa, B. To‘xliyev va N.Mahmudov kabi o‘zbek olimlari bu g‘oyalarni o‘zbek tili darsla­
rining o‘ziga xos xususiyatlariga (masalan, turkiy tillarga xos bo’lgan frazeologizmlar va milliy kiyim-kechak 
nomlariga) moslashtirganlar.

TADQIQOT METODOLOGIYASI
Semantiklashtirish - bu o‘quvchiga notanish bo‘lgan lisoniy birlikning ma’nosini aniqlash, tushuntirish va 

uni xotirada mustahkamlashga qaratilgan metodik jarayondir. Biz milliy-madaniy leksik birliklarni o‘quvchilar 
nutqida qo‘llashga o‘rgatishda semantiklashtirish uchun quyidagi usullarni taklif qilamiz:

1.	 Alohida leksik birliklarni semantiklash - ya’ni, bu so‘zning milliy xususiyatini aniq ko‘rsatadigan kontekst 
(vaziyat) asosida tushuntirish;

2.	 Milliy o‘ziga xos so‘zlarni lug‘oviy taqqoslash orqali semantiklash - ruscha-o‘zbekcha, o‘zbekcha-
ruscha yoki izohli lug‘atlar yordamida;

3.	 Madaniyatshunoslikga oid izohlardan foydalanish - milliy-belgilangan leksik birliklarni to‘g‘ri seman­
tiklashda yordam beradi;

4.	 Vizual ko‘rgazmalardan foydalanish - ya’ni milliy-belgilangan leksik birliklarni ko‘rgazmali materiallar 
orqali tushuntirish;

5.	 Tasviriy va og‘zaki materiallarning bir-birini to‘ldiruvchi metodikasidan foydalanish - bu milliy-belgi­
langan leksik birliklarni chuqur va aniq tushunishga yordam beradi.
Milliy-madaniy leksik birlikni o‘rgatishda kontekst juda katta ahamiyatga ega, chunki bu so‘zning real 

nutqda qanday ishlatilishini ko‘rsatadi. Shuningdek, kontekst quyidagilarni o‘quvchiga taqdim etadi: 
•	 So‘z va tushuncha o‘rtasidagi bog‘lanishni osonlashtiradi (ko‘rgazmali bo‘lsa) 
•	 so‘zning ma’nolar doirasi, u bilan birga keladigan so‘zlar haqida aniq tasavvur beradi;
•	 gapni to‘g‘ri tuzish va frazeologik birliklardan foydalanishga yordam beradi;
•	 so‘z qanday vaziyatda ishlatilishini va qaysi uslubga tegishli ekanini tushuntiradi; 
•	 o‘quvchilarni qiziqtiradi, his-tuyg‘ularini uyg‘otadi va eslab qolishni yengillashtiradi; 
•	 fikrlash faoliyatini faollashtiradi.

Shuni ta’kidlash kerakki, hatto eng mukammal autentik matn ham milliy-madaniyatga xos so‘zning barcha 
ma’nolarini ochib bera olmaydi. Shu bois, o‘zbek tilini ikkinchi til sifatida o‘rgatish metodikasida madaniyat­
shunoslikka oid izohlardan foydalanish eng maqbul usul hisoblanadi. Mamlakatshunoslikga oid izoh an’anaviy 
so‘z izohidan farq qiladi. Unda milliy-madaniy so‘zning:
1.	 Barcha ma’nolari ochiladi (lug‘aviy+ko‘chma+ramziy);

2.	 Sinonimlari bilan taqqoslanadi;
3.	 Antonimlariga qarama-qarshi qo‘yiladi;
4.	 Ma’nosi mavzu guruhiga ajratiladi.

Masalan: non so‘zini oladigan bo‘lsak, o‘zbekistonda non qadimdan muqaddas hisoblanadi. Nonni oyoq 
ostiga tashlash gunoh kisoblanadi. To‘y va marosimlarda ham non alohida o‘rin egallaydi. Ma’nolari:
1.	 Lug‘aviy: bug‘doy, un, suv, tuzdan tayyorlanadigan asosiy taom.
2.	 Ramziy ma’nosi: muqaddaslik, rizq, hayot timsoli (non topmoq, shu xonadondan non yedi)
3.	 Sinonimlari: rizq, taom, ovqat
4.	 Antonimlari: ochlik, qashshoqlik.
5.	 Mavzu guruhi: milliy taomlar, qadriyatlar.

Shuningdek, milliy-madaniy leksik birliklarni semantiklashda o‘quv-metodik majmualarning glossariy­
larini ishlatish ham samarali emas. Chunki ular odatda darslikning oxirida alifbo tartibida joylashadi va har 
kungi o‘quv jarayonida undan foydalanish noqulay bo‘ladi. Bundan tashqari, glossariylarning lug‘ati boshqa 
madaniyat vakillariga mo‘ljallanmagan bo‘lib, yetarli axborotga ega emas.

TAHLIL VA NATIJALAR
O‘zbek tilini o‘rgatishda, bir tilga mo‘ljallangan izohli lug‘atlarni qo‘llash albatta samarali, chunki ushbu 

lug‘at fonetik, leksik, grammatik va lingvo mamlakatshunoslikka oid minimal ma’lumotlarni uyg‘unlashtiradi. 
Biroq bunday lug‘atlarni qo‘llashda o‘qituvchidan qo‘shimcha lingvomamlakatshunoslikga oid ma’lumotlarni, 
ayniqsa o‘quvchilar va ularning til hamda madaniyat bilan bog‘liq bilimlarini hisobga olgan holda tushuntirib 
berishni talab etiladi. 

Milliymadaniy leksikalarni semantiklashtirish uchun yana bir muhim jihat - bu mamlakatshunolikga oid 
lug‘at tuzish hisoblanadi. Lingvomamlakatshunoslik lug‘atlar (filologik lug‘atlar turidan)ning asosiy xususiyati - til 
va madaniyat fenomеnlarini bitta birlikda ifodalashdir.[9]

Lingvomamlakatshunoslikga oid ma’lumotlar lug‘ati ikki til va ikki madaniyatga oid milliy-madaniy birliklar 
lug‘atini o‘z ichiga oluvchi, tematiklashritilgan holda pedagogik asosda yaratiladi. Maqsadi - til fonidagi muhim 
semantik bo‘laklarni ( ekvivalent bo‘lmagani, milliy-madaniyatga xos bo‘lgan so‘zlar) aniqlash va izohlashdir. 
Lingvomamlakatshunoslikga oid ma’lumotlar o‘quvchilarning milliy madaniyatga oid mamlakatshunoslik bilim­
larini tizimlashtiradi, o‘quv jarayonini faollashtiradi, o‘quvchilarni mustaqil ravishda turli ma’lumotlarga murojaat 
qilishga undaydi.

Milliy-madaniy leksikaning kiritilishi jarayonida o‘quvchilarning ongida aniq predmetga oid bog‘liqlikni shak­
llantirish uchun vizual vositalar muhim ahamiyatga ega. Milliy-madaniy semantik komponentga ega so‘zlarni 
kiritish va semantiklashda ko‘rgazmalilikdan foydalanish so‘zning o‘z tabiatidan kelib chiqadi. Lingvomamlakat­
shunoslikka oid ma’lumotlar nafaqat so‘zlarda, balki ko‘rgazmali tasvirlarda ham mujassamdir.

E.M. Vereshchagin va V.G. Kostomarov [2] so‘z mazmunining qanchalik to‘liq o‘zlashtirilishiga qarab, lek­
sikaning ko‘z bilan semantiklashning bir nechta darajalarini ajratishni taklif qiladilar. o‘rta bosqichda o‘qitishda, 
leksik birliklarni tushuntirish jarayonida foydalaniladigan tasvirda o‘quvchilarning ona madaniyatidan farq qiluv­
chi milliy madaniyat haqida ma’lumot bo‘lishi kerak va u ko‘z bilan semantiklashning milliyfon darajasiga taal­
luqli bo‘ladi.

Milliy-madaniy semantik komponentga ega leksikani semantiklashda muhim metodik usullardan biri - 
tasviriy va og‘zaki materiallarning bir-birini to‘ldiruvchi metodikasidan foydalanish hisoblanadi. Gapirish jara­
yonida ko‘rgazmali vositalardan foydalanish o‘quvchining so‘zlarni eslab qolishi va yangi so‘zning semantikasi 
haqida tushuncha hosil qilishida muhim hisoblanadi. Shuningdek, tilni o‘qitishda ko‘rgazmalilikdan foydala­
nishda bir nechta talablar inobatga olinishi shart (masalan: tasvir aniq, tushunarli, oson qabul qilinadigan 
bo‘lishi; o‘quvchilarning yoshi va rivojlanish darajasiga mos kelishi va hokazo):
1)	 tasvir o‘quvchilarning ijtimoiy ongiga xos bo‘lgan tipik belgilarni ifodalashi zarur. Shuningdek, tasvirdagi 

grafik uslublar o‘quvchining e’tiborini aynan semantiklanishi ko‘zda tutilgan obyektning xususiyatlariga, 
ya’ni o‘rgatilayotgan mamlakatshunoslik tafsilotlariga qaratilishi kerak;

2)	 lingvomamlakatshunoslik xarakteridagi ko‘rgazmali material leksik fonning asosiy semantik qismlarini aks 
ettirishi lozim, lekin haddan tashqari detallar bilan boyitilmasligi kerak;

3)	 o‘quv jarayonidagi ko‘rgazmali vositalar dars mavzusini mustahkamlashda o‘quvchilarga tushunarli bo‘lib 
borishi kerak. Tasvirdan matnga va matndan tasvirga murojaat qilish orqali qabul qilish jarayonida o‘quv­
chilar nafaqat obyekt haqida umumiy taassurotga ega bo‘ladilar, balki tasvirning mohiyatini anglaydilar.

Yuqoridagi talablar ko‘rgazmalilikning lingvomamlakatshunoslik maqsadlarida foydalanishga tayyorligini 
belgilaydi. 

Milliy-madaniy leksik birliklarning shakli va mazmunini egallashga qaratilgan til mashqlari guruhida ikki 
kichik guruhni ajratish mumkin:

Milliy-madaniy semantik komponentga ega leksik birliklar shaklini egallashga yo‘naltirilgan mashqlar 
guruhi: Masalan: 
1.	 Tinglang va takrorlang! 
2.	 Talaffuzga e’tibor bering! 
3.	 So‘zdagi urg‘uni e’tiborga oling!.

Milliy-madaniy leksik birliklar mazmunini egallashga qaratilgan mashqlar guruhi: Masalan:
1.	 Quyidagi so‘zlarning lug‘atdagi ta’riflarini qidiring! 
2.	 Matndan qaysi so‘zlar quyidagi ta’riflarga mos keladi? 
3.	 Quyidagi so‘zlar (milliy-madaniy xususiyatga ega)ga izoh bering va so‘ng izohlaringizni lug‘atdagi ta’riflar 

bilan solishtiring! Ta’riflaringiz tayyor bo‘lgach, o‘zbek tilidagi izohli til lug‘atiga qarang. 
4.	 Biror bir mavzuga doir milliy-madaniy komponentga oid so‘z tanlanadi masalan, “Arpasini xom o‘rmoq” 

so‘zi o‘z tilingizdagi qaysi tushunchaning ma’nosiga to‘g‘ri keladi?
5.	 Quyidagi so‘zlarning o‘zbeklar hayotidagi o‘rnini tushuntirishga harakat qiling! 

Ushbu kichik guruhdagi til mashqlari til o‘rganuvchilarga noma’lum bo‘lgan o‘rganilayotgan mamlakat 
madaniyatiga xos predmetlar va hodisalar haqidagi tushunchalarni o‘zida shakllantirishda va yangi leksikaning 
milliy-madaniy semantik qismlarini egallash hamda o‘zbek va rus tillaridagi so‘zlarning leksik fonidagi farqlarni 
o‘zlashtirishda foydali hisoblanadi. 

XULOSA VA TAKLIFLAR
Milliy-madaniy materiallardan foydalangan holda nutqni o‘stirish jarayonida milliy belgili leksik birliklarni 

darsliklarga kiritish va ularni chuqur semantiklashtirish o‘quvchilarning milliy til madaniyatini rivojlantirishda, 
milliy o‘zlikni mustahkamlashda katta ahamiyatga ega. 5-8-sinf o‘zbek tili darsliklari bunday materiallarni 
o‘rgatish uchun qulay platformadir. Ushbu darsliklarda milliy-madaniy so‘zlarni taqdim etish, ular asosida nutq 
mashqlarini tashkil qilish o‘quvchilarning nutqini boyitish, tilni chuqur anglash va milliy qadriyatlarga hurmat 
uyg‘otish imkonini beradi. Bu jarayonda ananaviy lug‘at ishi doirasidan chiqib, milliy-madaniy so‘zlarning 
lingvokulturologik tahliliga o‘tish o‘quvchilarning darsga bo‘lgan qiziqishini oshiradi va ularda milliy o‘zlikni 
anglash tuyg‘usini kuchaytiradi.

Shu o‘rinqda bizning tavsiyalarimiz:

•	 o‘zbek tili darslarida milliy-madaniy birliklar ishtirok etgan matnlarni ko‘paytirish;

•	 semantiklashtirishda zamonaviy AKT vositalari va multimediali ko‘rgazmalardan keng foydalanish;

•	 o‘quvchilarning lug‘t boyligini baholashda milliy bo‘yoqdor so‘zlarning nutqdagi ulushiga alohida e’tibor 
qaratish maqadga muvofiqdir.

Foydalanilgan adabiyotlar ro‘yxati:
1.	 Bayram.M. Teaching and assessing intercultural communicative competence. Multilingual metters. 1997. - P.17.

3.	 Верещагин Е.М, Костомаров В.Г - “Язык и культура”. М.:Русский язык 1990. -246 с.
4.	 Kramsch.C. Context and culture in language teaching. - New Yotk.: Oxford University Press, 1993.-P. 306.

симпозиум МАПРЯЛ по лингвострановедению. Тезисы докладов и сообщений. Часть 1. - Одесса, 1989. -С. 158-
159. 

10.	 To‘xliyev B, Shamsiyeva M, Ziyodova.T. O‘zbek tili o‘qitish metodikasi. O‘quv qo‘llanma. O‘zbekiston yozuvchilar 
uyushmasi Adabiyot jamg‘armasi nashriyoti, T.: 2006. - 192 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

